

«Қош  бол,  балабақша»

1) Тәрбиеші:
 Бұл оқу тамақ болар қарны ашқанда
Жол табар қараңғыда адасқанда
Мал озбас біле білсең білім озар
Ақыры керек болар бір сасқанда –деп Міржақып ақын айтпақшы, тарыдай болып кіріп, ақыл ойлары толысып, оң мен солын танып жақсы мен жаманды айыра білуді үйренген бүлдіршіндеріміздің ұйымдастыруымен өткізгелі отырған «Қош бол, балабақшам» мерекесін бастауға рұқсат етіңіздер!
2) Тәрбиеші:
 Бесіктегі баланың
Күлгенін көрген - бір мұрат
Алдына түсіп ананың
Жүргенін көрген бір мұрат
1)Тәрбиеші: 
Толқимыз, толқып тұрсыз баршаңызда
Мұндай күй болған сірә қаншаңыз да
Қол соғып, қошеметтеп шақырайық
Балдырған бүлдіршін түлектерді
Балалар музыкамен кіріп, вальс билейді
2) Тәрбиеші: 
Мектеп ана шақырады бізді алдан
Алдымызда әлі талай сан арман
Қоштассақ та балабақшам сенімен
Санамызда өзің берген өнегең –деп бүгін балабақшамен қоштасқалы тұрған түлектеріміздің лебізін тыңдасақ.

Хор:  «Армандастар»

Әділ: 
Қоштасып мен бүгін балалықпен
Қоштасамын сиқырлы бала бақпен
Танысып Мектеп деген әлемменен
Достасамын біліммен, даналықпен

 Данияр:Қуаныш бүгін біздерде достар
Боламыз енді біз сыныптастар
Күтеді алдан бізді ұлы жол
Шаттыққа толы үлкен армандар

Шұғыла; Шыбықтай едік үштен жаңа асқанда
Балабақша есігін жаңа ашқанда
«Апам» деген сөзді ғана білуші ек
«Отан» деген сөзді әлі білмеуші ек



Вова: Қызық күндер өткіздік
Балабақша бағында
Көп оқыдық, көп білдік
Ел мен Отан жайында

Анита:
Балабақша есігін
Сәби болып ашқанбыз
Балапандай мәпелеп
Өсіреді бақшамыз

Катя:
 Бұл екінші үйіміз
Бір туғанбыз бәріміз
Біз осы үйдің гүліміз
Біз осы үйдің сәніміз

Асылбек:
 Әр нені білдік мәнісін
Сыртын қойып және ішін
Айтамыз сізге мың алғыс
Осылардың бәрі үшін

Нелли;
Ақылы бар баласын
Айтқан тілді аласын
Намысты болып өссең сен
Нағыз адам боласын

Әділ:
 Баулып, баптап өсірген
Бұзықтық етсек кешірген
Ұмытпаймыз өзіңді
Ұмытпаймыз сөзіңді

 Данияр:
Бөлмеде кеңес бересіз
Болашағымызға сенесіз
Бізден кейін кетесіз
Бізден бұрын келесіз

Асылбек:
Қош бол ойыншықтарым,
Жасырып кейде тыққаным.
Кеткендей кеше қоштасып,
Келгенде алдан шыққаным






1.Тәрбиеші: 
Жаңа өмір басталсын
Үміт сенім ақталсын
Ұмытылмай балабақша вальсі
Көңілде мәңгі сақталсын – балалардың орындауында,

БИ: «Балдырғандар вальсы»
 2.  Тәрбиеші:     Енді балалар сендер әріптерді танисыңдар, қазір әріптерден сөздер құрастырыңдар. «Отан», «Ана», «Бала »



2.Тәрбиеші: 
Қыздардың биші аяғы
Той дегенде тұра алмас
Тойларыңда билеп берсе
Қандай қонақ қуанбас

Би:  Зарядка
Орындайтын:  Мариям  
 
    Ертегі:   «Портфель» 
Автор:   Бір күні Әліппе келе жатып жолда портфельді көреді, әрі қарап бері қарап былай дейді: 
Әліппе: Мынау  маған бір ыңғайлы үй екен ғой. Ертең балалар мектепке барғанда менң осы үйге салса өте жақсы болар еді. Бұның атын мен портфель деп қояйын. Балалар менсіз мектепке бара аялайды ғой және оқи портфельдің ішіне кіріп, отырады. Дәптер келеді. 
Дәптер:  -Қандай әсем үй? Бұл үйде кім тұрады? 
Әліппе: Мен әліппемін. Тұрып жатқан үйім портфель. Балалар мектепке барғанда мені осы портфельдің ішіне салып алмайды ғой. Ал сен кімсің? 
Дәптер: Мен дәптермін. Мен де балаларға керекпін ғой. Балалар әріп, сандарды жазу үшін дәптер қажет қой. Мен де осында үшін дәптер қажет қой. Мен де осында тұрайыншы. 
Әліппе: Жарайды бірге тұрайық. 
Қалам келеді. 
Қалам: Азиза : -Қандай әсем үй? Бұл үйде кім тұрады? 
-Мен әліппемін. 
-Мен дәптермін. Ал сен кімсің? 
Қалам: Мен қаламмын, балаларға өте қажетпін. Дәптерге әріп, сандарды жазу үшін қалам керек қой. Менсіз балалар мектепке бара алмайды. Мен де осында тұрайыншы. 
Жарайды кел тұр. 
Автор: Сөйтіп портфельдіңішінде әліппе, дәптер, қалам тұрып жатады. Бір мезгілде сурет дәптер мен түрлі-түсті ұарандаш келеді. 
Түрлі түсті қарындаш:  - Қарашы мынау қандай әсем үй. Бұл үйде кім тұрады? 
(Әліппе, дәптер, қалам осындай тұратының айтады) 
Қалам: Ал сендер кімсіңдер? 
Сурет Дәптер :-Мен сурет дәптермін. Түрлі-түсті қарындаш: Мен түрлі-түсті қарындашпын. Ертең балалар мектепке барғанда сурет салу үшін біздер қажетпіз. Сондықтан біздер де сендермен бірге портфельде тұрайықшы. (жарайды, тұраыңдар) Бір мезгілде күнделік келеді. 
- Қандай әсем үй. Бұл әсем йүде кім тұрады? 
(әрқайсысы өзі таныстырады).
-Ал сен кімсің? 
Күнделік: Мен күнделікпін. Мен де өте қажет затпын. Ертең балалар мектепке барғанда алған бағаларын маған қояды ғой. Сондықтан мен де сендермен бірге тұрайыншы. 
  Сурет дәптер: Жарайды кел бізбен бірге тұр. 
Бала:     -Әділ  келеді: Мынау қандай керемет портфель. Бұл портфельдің (Бала портфельдің ішін ашып, құралдары көрсетіп, атап-атап үстелге  қояды . Маған керек қой. Мен мектепке барғанда, бұл құралды ұқыпты ұстаймын, ренжінпеймін. (Автор сөзі)  
    Міне  балалар  біз мектепке  барарда  осындай   құрал  - жабдықтар  керек  екен.  Біз  оларды  ұқыптап  ұстауымыз  керек. 


1.Тәрбиеші: 
Әліппе:
-Менің атым-Әліппе
Мені апаңдай дәріпте. 
Мені оқып ержеткен, 
Бауыржан да, Мәлік те. 
Математика: 
Біздің келер, шамасыз, 
Бестен үшті аламыз. 
Төртті бөліп екіге, 
Жауабын тез табамыз. 
Дәптер.
 Ел құрметтеген балалар, 
Досың бар, ол –тазалық, 
Кел, дәптерге, балалар 
Тап-таза етіп жазалық. 
Күнделік: 
 Жазулы менде әр күнің. 
Бар мінезің, тәртібің. 
Дос болайық жарқыным! 
Жолдасымсың біргемін, 
Екеуімізде намыс бар. 
Жаман оқып жүрмегін.

Ән: « Шақырады  көктем »
Орындайтын  әнші  қыздарыңыз  Шұғыла



2.Тәрбиеші : 
Көктем жаздың кереметі көп екен
Көбелектер әсем гүлдің сәні екен
Шақырайық олай болса ортаға
Биші топты «Қамажай » биімен.

Би: «Қамажай»  қыздар  тобы

1.Тәрбиеші: 
Қазір балалар сендермен «Иә, иә» «Жоқ, жоқ» ойынын ойнаймыз. Мен сұрақ қоям, сендер сұрақтың жауабына қарай иә, немесе жоқ деп жауап бересіңдер.
1. Мектепке біз барамыз ба?
2. Кілең бестік аламыз ба?
3. Айтқан тілді аламыз ба?
4. Ақылды бала боламыз ба?
5. Нан жеймін деп жылаймыз ба?
6. Ертеңгісін тұрамыз ба?
7. Сабақ та отырып ұйықтаймыз ба?
8. Ойыншықтармен ойнаймыз ба?
9. Екі алғанда жылаймыз ба?
10. Оқушы біз боламыз ба?

Ата – аналармен де «Иә, иә» «Жоқ, жоқ» ойынын ойнайық.
1. Балаңызға әрқашан тірек сіз бе?
2. Сабақ оқып, есепке сіз жүйрік сіз бе?
3. Тамағын уақытылы бересіз бе?
4. Төзімділікке сіз әр уақытта төзесіз бе?
5. Сериал көріп жатасыз ба?
6. Ұрып, нұқып үйретуге барасыз ба?
7. Оқыту мұғалімнің жұмысы деген кері тартпа сөзді айтасыз ба?
8. Сен оқыт, мен оқытып шаршадым деп ұрысуға дайынсыз ба?
9. Балаңыз үшін балаларды соғасыз ба?
10. Бала үшін асулардан асасыз ба?
           
   2. Тәрбиеші: 
Мың бұралған қыздарды
Шақырамыз ортаға
Тойымызға сән беріп
Би билесін қуанта

Би: « Сыған  »
Орындайтын  биші  қыздарыңыз  Шұғыла мен  Ангелина

Асылбек:
 Ұстаздардың ұстазы,
Тәрбиенің ұстасы
Меңгеруші апайға
Ырза шеше, әке де.
Бізде мұнда әрдайым
Бәрі - бәрі дап - дайын.
Қамымызды ойлаған
Салтанат апайға  мың алғыс!
Әділ: 
 Еңбек еткен еңселі
Сырты менен ішіне.
Балабақшаның қызметін
Иығына көтерген.
Дәмді, тәтті тағамды
Жеткізген бізге дүкеннен.
Жанар апайға мың алғыс!

Данияр: 
Әр күніміз той - думан
Рахатқа батып ек.
Асқа бізді тойдырған
Аспазшы Нұржамал
апайға  рахмет!

Самина: 
Жазу жазып үйреткен
Әріптерді оқытқан
Санамақты жаттатып
Санауды бізге үйреткен
Жақсы болсақ қуанған
Қате болсақ кешірген
Ақмарал апайға
Айтамыз біз мың алғыс

Анита: 
Денсаулыққа болаттай
Ауруларды жолатпай
Күнде болған әбдігер
Қамқоршымыз дәрігер
Дәрігер апайларға мың рахмет

БИ: «НОССА»
Орындайтын :  Балалар  тобы

Би:   Отабасылар  тобы







1.Тәрбиеші: 
Әрбір ұрпақ болашағымыздың алтын діңгегі. Ендеше ұрпақты өмірге әкеліп, адал ниет, ақ батамен өсірген ата – ана емес пе? Балалардың осы қуаныштарын бөлісіп отырған ата – анаға сөз береміз.-------------
Тәрбиеші:
 Түлектерге тілегін айтып балабақша атынан марапаттарын табыстау үшін балабақша меңгерушісіне сөз беріледі   (Дипломдармен марапаттау)
Тәрбиеші: 
Сіздерге бүгінгі көңілді көңіл күйімізді тарту ете отырып, барша бүлдіршінге бақыт, ашық аспан, жарқын болашақ, тыныш өмір, шат күлкі, үлкен жетістіктермен сәттіліктер тілейміз.

Ән: «Алтын  Анам»
Орындайтын: Әсел

2.Тәрбиеші:
Балалардың білімі құтты болсын
Денсаулығы ауырмайтын мықты болсын
Білімдерін әрі қарай дамытатын
Ерінбейтін еңбекқор күшті болсын! Осымен «Бала  тілегі» атты ертеңгілігімізді әнмен аяқтаймыз.

Ән:   «Бала  тілегі»

